Дадатак да пратакола допыту непаўналетняга
з ………………………………………………. дня
ПАВУЧАННЕ
непаўналетняга аб правах і абавязках
1. Непаўналетні мае права на:
абарону, у тым ліку права на карыстанне дапамогай абаронцы і права падаць хадайніцтва 


аб прызначэнні абаронцы з дзяржаўных сродкаў у выпадку, пра які гаворыцца ў арт. 38 ч. 3 ЗПРН 

· 
(арт. 36 ч. 1 п. 1 ЗПРН),
· прызначэнне абаронцы іншай асобай, у выпадку, калі непаўналетні, пазбаўлены волі, не прызначыў абаронцу (арт. 37 ч. 3 ЗПРН),
· мець адначасова не больш за трох абаронцаў (арт. 34 ч. 4 ЗПРН),
· дзейнічаць асабіста або праз абаронцу (арт. 37 ч. 1 ЗПРН),
· даваць тлумачэнні або адказы на асобныя пытанні (арт. 36 ч. 1 п. 2 ЗПРН),
· адмову ад дачы тлумачэнняў або адказаў на асобныя пытанні (арт. 36 ч. 1 п. 3 ЗПРН),
· карыстанне бясплатнай дапамогай перакладчыка, калі непаўналетні не валодае ў дастатковай ступені польскай мовай (арт. 36 ч. 1 п. 4 ЗПРН),
· карыстанне бясплатнай дапамогай перакладчыка мовы жэстаў, калі ён з'яўляецца асобай, пра якую гаворыцца ў арт. 2 ч. 1 п. 1 Закона ад 19 жніўня 2011 г. аб мове жэстаў і іншых сродках камунікацыі, (арт. 36 ч. 1 п. 5 ЗПРН),
· падачу хадайніцтваў аб правядзенні дзеянняў падчас збору і фіксацыі доказаў у выпадках, якія не церпяць адкладу (арт. 300 КПК),
· патрабаванне допыту яго з удзелам прызначанага абаронцы, няяўка якога не спыняе допыт (арт. 301 КПК),
· патрабаванне допыту яго ў прысутнасці прынамсі аднаго з бацькоў, якому належыць бацькоўская ўлада, або апекуна, або абаронцы непаўналетняга, а калі забеспячэнне іх прысутнасці было б у дадзеным выпадку немагчымым, указання іншай блізкай асобы, названай у арт. 115 § 11 КК, або сваяка непаўналетняга, прадстаўніка школы, якую наведвае непаўналетні, асістэнта сям'і, каардынатара сямейнай замяшчальнай апекі або прадстаўніка грамадскай арганізацыі, у тым ліку няўрадавай арганізацыі (арт. 59 ч. 3 ЗПРН),
· права на азнаямленне з матэрыяламі справы (арт. 32 ч. 1 і 2 ЗПРН),
· падачу скаргі на дзеянні, якія парушаюць яго правы (арт. 86 ч. 1 ЗПРН),
· права патрабаваць накіравання справы на медыяцыю. Удзел непаўналетняга ў медыяцыі з'яўляецца добраахвотным. Сямейны суд, прымаючы рашэнне па справе непаўналетняга, улічвае вынікі медыяцыі і пагадненне, заключанае перад медыятарам (арт. 57 ЗПРН),
Непаўналетні або яго бацькі, або апякун могуць падаць хадайніцтва ў сямейны суд 

2. 
аб прызначэнні непаўналетняму абаронцы з дзяржаўных сродкаў у выпадку, калі яго бацькі або апякун не ў стане аплаціць выдаткі на ўзнагароджанне абаронцы па выбары без шкоды для неабходнага ўтрымання сябе і сям'і, або існуюць іншыя, асаблівыя акалічнасці. Сямейны суд задавальняе хадайніцтва, калі ўдзел абаронцы ў справе палічыць неабходным (арт. 38 ч. 3 п. 1 і 2 ЗПРН).
3. Сямейны суд прызначае непаўналетняму, які не мае абаронцы, абаронцу з дзяржаўных сродкаў у выпадку, калі:
- інтарэсы непаўналетняга і яго бацькоў або апекуна супярэчаць адно аднаму (арт. 38 ч. 1 ЗПРН),
- непаўналетні з'яўляецца глухім, нямым або сляпым (арт. 38 ч. 2 п. 1 ЗПРН),
- існуе абгрунтаванае сумненне, ці дазваляе стан псіхічнага здароўя непаўналетняга ўдзельнічаць у вытворчасці або весці абарону самастойна і разумна (арт. 38 ч. 2 п. 2 ЗПРН),
- у дачыненні да непаўналетняга прыменена часовая мера ў выглядзе часовага змяшчэння ў прафесійную прыёмную сям'ю або часовага змяшчэння ў маладзёвы выхаваўчы цэнтр, або акруговы выхаваўчы цэнтр, або ў лячэбную ўстанову, або ў прытулак для непаўналетніх (арт. 38 ч. 2 п. 3 ЗПРН),
- існуе абгрунтаванае падазрэнне ў здзяйсненні непаўналетнім забароненага дзеяння, якое адпавядае прыкметам злачынства або крымінальнага дзеяння, вызначанага ў арт. 163 § 1 або 3, арт. 166 § 1, арт. 173 § 1 або 3, арт. 223 § 2 або арт. 280 § 1 КК. (арт. 38 ч. 2 п. 4 ЗПРН).
- існуюць іншыя акалічнасці, якія сямейны суд палічыць такімі, што ўскладняюць непаўналетняму абарону (арт. 38 ч. 2 п. 5 ЗПРН). 
4. Калі абвінавачаны з'яўляецца непаўналетнім або недзеяздольным, яго законны прадстаўнік або асоба, пад апекай якой ён знаходзіцца, можа прымаць на яго карысць усе працэсуальныя дзеянні, і перш за ўсё, падаваць скаргі, заявы і наймаць абаронцу (арт. 76 КПК) – датычыцца непаўналетняга, які пасля дасягнення 15-гадовага ўзросту здзейсніў злачынствы, пералічаныя ў арт. 10 § 2 КК і адказвае на прынцыпах, прадугледжаных у КК. 
5. Непаўналетні абавязаны прайсці: 
· знешні агляд цела і іншыя даследаванні, не звязаныя з парушэннем цэласнасці цела; дазваляецца таксама, у прыватнасці, у абвінавачанага ўзяць адбіткі пальцаў, фатаграфаваць яго і паказваць для апазнання іншым асобам (арт. 74 § 2 п. 1 КПК),
· псіхалагічныя і псіхіятрычныя даследаванні і даследаванні, звязаныя з правядзеннем працэдур на яго целе, за выключэннем хірургічных, пры ўмове, што яны праводзяцца ўпаўнаважаным на гэта работнікам службы аховы здароўя з захаваннем патрабаванняў медыцынскіх ведаў і не пагражаюць здароўю абвінавачанага, калі правядзенне гэтых даследаванняў неабходна; у прыватнасці, абвінавачаны абавязаны пры захаванні гэтых умоў прайсці ўзяцце крыві, валасоў або выдзяленняў арганізма, з захаваннем пункта 3 (арт. 74 § 2 п. 2 КПК),
· узяцце супрацоўнікам Паліцыі мазка са слізістай абалонкі шчок, калі гэта неабходна і няма боязі, што гэта будзе пагражаць здароўю абвінавачанага або іншых асоб (арт. 74 § 2 п. 3 КПК).
6. Непаўналетні, які знаходзіцца на волі: 
· абавязаны з'яўляцца па кожным выкліку ў сувязі са зборам і фіксацыяй доказаў у выпадках, якія не церпяць адкладу, і паведамляць органу, які вядзе вытворчасць, аб кожнай змене месца жыхарства або знаходжання, якое доўжыцца больш за 7 дзён; у выпадку неапраўданай няяўкі непаўналетняга, які з'яўляецца выканаўцам крымінальнага дзеяння, яго можна затрымаць і прымусова даставіць (арт. 75 § 1 і 2 КПК),
калі ён не знаходзіцца ў краіне, ні ў іншай дзяржаве-члене Еўрапейскага Саюза, ён абавязаны ўказаць адрасата для карэспандэнцыі ў краіне або ў іншай дзяржаве-члене Еўрапейскага Саюза; у выпадку невыканання гэтага, дакумент, адпраўлены на апошні вядомы адрас 

· 
у краіне або ў іншай дзяржаве-члене Еўрапейскага Саюза, або, калі такога адраса няма, далучаны да матэрыялаў справы, лічыцца ўручаным (арт. 138 КПК),
· калі непаўналетні, не паведаміўшы новы адрас, мяняе месца жыхарства або не знаходзіцца па ўказаным ім адрасе, дакумент, адпраўлены па гэтым адрасе, лічыцца ўручаным (арт. 139 КПК).

Павучанне атрымаў(-ла)

(назва і нумар рэестра або знак справы)


…………………………………….


(назва адзінкі Паліцыі, якая вядзе справу)








